
 

 

 

Алексей Михайлович Татаринов – Удьурҕай 

Аҕа дойдуну көмүскээччилэр күннэринэн! 

Сэбиэскэй Аармыйа килбиэннээх аатынан 

Сэнээбит ньиэмэһи самнаран үүрбүтэ, 

Сэймэктиир хааннааҕы, фашиһы, утаран 

Сэриини кыайбыта – Аан дойду үөрбүтэ. 

 

Үөрбүтэ Ийэ сир эйэҕэ дьулуһан, 

Үөһээ күөх халлааҥҥа холуубу көтүтэн, 

Үөскээбит эйэҕэ илииттэн тутуһан 

Үөрэххэ, үлэҕэ күргүөмнээн турунан. 

 

Турунан- дьаныһан Аармыйа кэккэтин 

Тутуһан сүүс омук хаҥатан тэлбиппит, 

Тургутуу кэмнэрин, ГТО сиэккэтин 

Туйгуннук туттаран эргиллэн кэлбиппит. 

 

Кэлбиппит саллааттар, диэмбэллэр буоламмыт 

Кэнэҕэс дойдуну көмүскүүр санаалаах, 

Кэккэбит халыҥаан эр дьоннор туоламмыт 

Кэмэ суох Эйэни тутуһар баҕалаах. 

 

Баҕалаах дойдубут үрэллэн, айгыраан 

Баҕана үүтүнүү соҕотох хааллыбыт, 

Барыта эстиэҕин Аармыйа абыраан 

Баспытын көрүнэр кэммитин таллыбыт. 

 

Таллыбыт өрүттэр санааҕа киирэммит 

Таабырын аҥардаах Аармыйа тэринэн, 

Тас дойду орооһон, бэйэни кирэммит 

Таһыччы эстиэҕи, дьэ көрөн бэринэн. 

 

Бэринэн быстыбат дойдубут туһугар, 

Бэйэни көрүнэн олорор иннигэр 

Бэлэмнээх буоларга ыччаттар, турунуҥ, 

Бэргэнник ытарга эрдэттэн дьулуһуҥ. 

 

Дьулуһуҥ, доҕоттоор, дойдугут туһугар 

Дьулайа барбакка көмүскэс буоларга, 

Дьулуһуҥ, ыччаттаар, дьонноргут туһугар 

Дьулурҕан тэтимнээх эрчимнээх буоларга! 

